
Број 10-145/9

Скопје, 15.03.2005 година                               

ДО

ГРАД СКОПЈЕ

КОНЕЧЕН ИзвеШатај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Град Скопје-Електронска општина Скопје, (во понатамошниот текст: Електронска општина Скопје) за 2003 година  кои се прикажани на страните 3 и 4. 

2. Ревизијата на финансиските извештаи од точка 1 на овој  Конечен извештај е извршена согласно член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Не е вршена ревизија, ниту сме издале било каков извештај, за финансиските извештаи на Град Скопје-Електронска општина Скопје за годините кои и' претходат на годината која е предмет на оваа ревизија.

4. Ревизијата од точка 1 на овој  Конечен извештај, е извршена во периодот од 12.01 до 14.01.2005 година, од страна на тим на Државниот завод за ревизија во состав:

-
 Владимир Милојевиќ, Помошник на ГДР, овластен државен ревизор, 

· Наташа Мисовска, самостоен ревизор, 

-
 Љубица Локвенец,  ревизор и

· Гораст Николоски, помлад ревизор

5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој Конечен извештај, застапувано од:

-Ристо Пенов, градоначалник на Град Скопје, и

-Вида Трајковски-Директор на Заводот за информационен систем.

6. Одговорност на ревизорите е да го издадат овој Конечен извештај, прикажан на страните од 1 до 2 и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 на овој  Конечен извештај, е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и 

· дали е остварено наменско и законско користење на средствата кои преставуваат државни расходи.

8. Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија со Правилникот за ревизорските стандарди за државна ревизија (“Сл.весник на РМ” бр.56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од  страна на раководството на субјектот од точка 1 на овој  извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

9. Со ревизијата на финансиските извештаи дадени како составен дел на овој Конечен извештај, ревизијата го утврди следното:

9.1. Неправилно се пуштени завршни книжења заради што не е усогласен бруто билансот со завршната сметка. Сите салда од позициите искажани во Билансот на состојба се затворени, а не е евидентиран износот на вишокот на парични средства на позицијата пасивни временски разграничувања. Во Билансот на состојба правилно се искажани салдата на сметките кои се пренесени во 2004 година со почетен налог.

10. Според наше мислење, финансиските извештаи на Град Скопје-Проектна канцеларија Скопје, вистинито и објективно ја искажуваат финансиската положба и резултатот на финансиските активности за фискалната 2003  година. 

11. Според наше мислење, остварено е законско и наменско  користење на средствата во финансиските трансакции кои претставуваат државни расходи. 

Овластен државен ревизор
   


       





                Владимир Милојевиќ 

РЕПУБЛИКА МАКЕДОНИЈА


ДРЖАВЕН ЗАВОД ЗА РЕВИЗИЈА

Dr`aven zavod za revizija

